Тұйық етістік 

Мақсаты: Етістіктің түрлерін ажырата білуге үйрету
Білімділік: Тұйық етістік туралы кең көлемде мағлұмат беріп, кейбір ерекшеліктерін түсіндіру;
Тәрбиелік: Әр түрлі халықтардың ұлттық ойындары арқылы оқушылардың бойына құрмет, туған жерге деген құрмет, ізеттілік қасиеттерін дарыту;
Сауатты, көркем жазуға баулу, тілге деген құрметін арттыру;
Дамытушылық: Әр түрлі әдістер мен тапсырмалар арқылы оқушылардың тілдік білімін, есте сақтау қабілетін, логикалық ойлау қабілетін дамыту. Білімдерін, сөз байлығын жан-жақты кеңейту арқылы, сын тұрғысынан ойлауға үйрету;
Күтілетін нәтиже:
а) Етістіктердің түрлерін ажырата білу;
ә) Тұйық етістік – у жұрнағы арқылы жасалатынын түсіну;
б) Топтық, диалогтік жұмыс арқылы білім алмасып, оқушылар бір - бірінен үлгі алады, нені қалай оқу керектігіне өзіндік тиімділігі артады, диалогтік қарым - қатынаста тыңдау және сөйлеу әдебіне көңіл аударады, дарынды оқушыны үлгі етеді, ұлттық құндылықты сақтауға, қадірлеуді, ұлттардың достығы мен тұтастығын құрметтеу сезімі артады, сыни көзқарасын білдіру арқылы сөз байлығы молаяды, өз бетінше ізденіп, жоба қорғауға үйренеді.
Сабақтың түрі: Жаңа білімді меңгерту
Пәнаралық байланыс: Орыс тілі, қазақ әдебиеті, музыка, өзін - өзі тану.
Қолданылатын әдістер: Сын тұрғысынан ойлау әдістері
Керекті жабдықтар: Оқулық, интербелсенді тақта, стикер, маркер, асық, кеспе қағаздары, тест сұрақтары.

Сабақтың барысы:
Кіріспе («Адай» күйі орындалып тұрады) Ұйымдастыру
Мұғалімнің кіріспе сөзі: 2015жылы Қазақстанда аталып өтіп жатқан мерекелердің тарихымен таныстырып, білім көкжиегін толықтыру мақсатында Ұлы елдің ұлы мерекелері: Қазақ хандығының 550 жылдығы,
Ұлы Жеңістің 70 жылдығы, Ата Заңымыздың 20 жылдығы;
Қазақстан халықтары Ассамблеясының 20 жылдығы туралы айтылып өтеді.
Топқа бөлу: Қазақстанда 140 ұлттың, 30 конфессияның өкілдері тұрады. Әр ұлттың өзіне тән тілі, салт - дәстүрлері, ұлттық ойындары, киімдері бар. Бүгінгі сабақ барысында бірнеше ұлттың ұлттық ойындарынан мағлұмат аламыз. Қазақ халқы – көшпелі мал баққан ел. Сол себептен болар, Малды кие тұтады. Тұрмыста, ойындарда малдың сүйегін падаланады. Мыс, шүмек жасайды, ұршыққа басжасайды.
Асық ойындары – «Ханталапай», «Хан атпақ», «Хан жақсы ма?», «Ханды қара басты», «Хан мен уәзір», «Үйірмекіл», «Сасыр», «Атпақыл», «Қақпақыл», «Үштабан», «Омпы», «Алтыатар», «Шықетер», «Тисінқабат», «Табан», «Төрт асық», «Бес асық» т. б.
Сыныптың оқушыларын қазақтың ұлттық ойыны «Ханталапай» ойынын ойнау арқылы, алған асықтарының түсіне орай топтасып, өз үстелдерінің басына жиналады.

Негізгі бөлім

	Мен бүгін сабаққа кешікпей келдім 
	Сабаққа кешікпей келу керек.

	Маржан жақсы билейді
	Аружан билеуді жақсы көреді 

	Ы. Алтынсарин балаларға арнап мектептер ашты.
	Ы. Алтынсарин балаларды оқуға шақырды. 



Бұл сөйлемдердің айырмашылығы неде? Белгіленген сөздер нені білдіреді деп ойлайсыңдар?


Тұйық етістіктің түрленуі

ЖАҢА САБАҚТЫ БЕКІТУ - А С Ы Қ ҚЫРЛАРЫ(«Кубизм»)

Бүк - көптеу, шік - септеу, тәйке - тәуелдеу, алшы - сөз тіркестерін жасау
Бүк қырына - жазу, табу, жету, кету, тазалау, оқу, тыңдау, шақыру, еңбек ету, дос болу тіркестерін көптеу
Шік қырына – тойлау, көру тұйық етістіктерін септеу
Тәйке қырына - қосу, үйрету тұйық етістіктерін тәуелдеу
Берілген тапсырманы орындай отырып, тұйық етістіктердің түрленуіне көз жеткіземіз.
Тұйық етістіктің емлесі (қосымша материал)

	й+у=ю 
	И+у=Ю
	Ы+У=У
	І+У=У
	ЙЫ+У=Ю
	ІЙ+У=Ю 
	У+У=УУ
	Қ+У=ҒУ
	К+У=ГУ
	П+У=БУ 

	жай+у
	жаю 
	жи+у
	жию 
	тасы+у тасу 
	байы+у баю 
	жу+у 
	жуу 
	жақ+у жағу 
	жап+у жабу 

	қой - 
	қою 
	ки+у 
	кию 
	жек+у жеку 
	кейі+у кею 
	қу+у 
	қуу 
	ек +у =егу 
	кеп+у кебу 



ОҚУЛЫҚПЕН ЖҰМЫС - Оқулықтың 181 бетіндегі тапсырманы орындау
1. Өлең бойынша мәтінді көшіріп жазып, тұйық етістіктерді толықтырып жазып және олардың байланысып тұрған сөздерімен оқиды
Көр..., қина..., сыйла..., өте..., бол..., көрсет..., қыл...

2. Байланысып тұрған сөзімен оқы
Гүлге қону, бал жинау, бейнетін көру,...
(«Корабейники» әні орындалып тұрады) Орыс халқының ұлттық ойындары туралы Әр түрлі халықтардың ұлттық ойындары арқылы оқушылардың бойына құрмет, туған жерге деген құрмет, ізеттілік қасиеттерін дарыту;

Ледяной столб ставили в середине праздненства. Его обливали холодной водой, а на самом верху вешали подарки. Задачей было залезть на столб и добыть себе подарок. Это было не легко, так как по скользкому столбу многие просто скатывались вниз.

ТОПТАРҒА ТАПСЫРМА: Алған теориялық білімді практикада қолдана білу.
І топ: Қазақтың ырымдары мен тыйымдарының мән - мағынасын түсіндіру (Ұлттық құндылық арқылы оқушылардың сана сезімін ояту, адамгершілік, ізет, т. б. қасиеттерге тәрбиелеу жұмыстары жүргізіледі) 

	Бетіңді баспа - қайғылы адам бетін басады
	Бетті басуға болмайды

	Тұзды баспа - астың иманы, төресі деп киелі санады.
	

	Балаға ми жегізбейді - мидай былжыр, ынжық болады. 
	

	Қойды аттама - ол киелі мал. 
	

	Құстың ұясын, құмырсқаның илеуін бұзба.
	

	Үйге қарай жүгірме. Тосын жағдай болғанда жаман хабар келгенде үйге қарай жүгірген.
	

	Қазақ баланы санамайды және санын айтпайды.
	

	Аяқ киімді оң аяқтан бастап киеді, сол аяқтан шешеді. 
	



2 - Топтың тапсырмасы Берілген мәтінді оқып, мағынасына қарай етістіктерді тұйық етістіктерге айналдыру ( Берілген мәтінді оқып, мағынасына қарай етістіктерді тұйық етістіктерге айналдырады,
Абайдың қара сөзіндегі адамның не нәрседен қашу керектігіне көз жеткізеді.
Берілген сөздердің жағымды жағына тұйық етістікке айналдырып жазу керек)

Күллі адам баласын қор қылатын үш нәрсе бар. Сонан қашпақ керек: әуелі надандық, екіншісі - еріншектік, үшіншісі - залымдық деп білесің.
Надандық - білім, ғылымның жоқтығы. Дүниеден ешнәрсені оларсыз біліп болмайды. Білімсіздік хайуандық болады.
Еріншектік - күллі дүниедегі өнердің дұшпаны. Талапсыздық, жігерсіздік, ұятсыздық, кедейлік - бәрі осыдан шығады.
Залымдық - адам баласының дұшпаны. Адам баласына дұшпан болса, адамнан бөлінеді, бір жыртқыш хайуан хисабына қосылады.

3 - топ: Берілген тұйық етістікпен неғұрлым көп сөз тіркестерін жасайды
сөз тіркестерінің құрамын көбейту арқылы сөздік
қоры молаяды. Оқушының қиялдау дағдылары жетілдіріледі.
Оқушылар кластер топпен құрастырады, ортаға шығып қорғайды.

ҮЙ ТАПСЫРМАСЫ 
Тұйық етістіктерді тауып, олардың қалай жасалып тұрғанын ажыратыңдар: Отанды сүю иманнан.

БАҒАЛАУ . Смайликтер арқылы бағалау

